Қазiргi заман және Қазақстанның даму жолы
Өңiрiмiздегi академик Манаш Қозыбаев атындағы Солтүстiк Қазақстан мемлекеттiк университетiнде «Қазiргi заман және Қазақстанның даму жолы» деген тақырыпта конференция өткiзiлдi. Оның барысында Қазақстан Республикасының Президентi Нұрсұлтан Әбiшұлы Назарбаевтың қасиеттi Ұлытау төрiнде «Хабар» арнасына берген «Ұлытау етегiнде ой толғау» атты сұхбаты туралы әңгiме өрбiдi.

Конференция шеңберiнде ең алдымен СҚМУ ректоры Оңдасын Әшiмов қазақстандық қоғам дамуының негiзгi үрдiстерi жайлы Мемлекет басшысымен өткен сұхбат жайлы баяндама жасады. Содан кейiн облыс әкiмiнiң орынбасары Анархан Дүйсенова Елбасымыздың елiмiздiң дамуының өзектi мәселелерi туралы сөз қозғағанын айтты. Сонымен бiрге, Солтүстiк Қазақстан облысының Дiн iстерi басқармасының басшысы Мұратбек Зейнуллин, «Нұр Отан» партиясының «Болашақ» филиалы төрағасының бiрiншi орынбасары Александр Зель, жастар мәслихатының депутаты, «Жас Ұлан» республикалық бiрыңғай балалар мен жасөспiрiмдер ұйымының атқарушы директоры Рүстем Есенбергенов пен Тiл және әдебиет институтының «Аудармашылық iс» мамандығының студентi Александра Назаренко әңгiме арқауына айналып отырған тақырыпта салиқалы ойларын ортаға салды.

Елбасымыз Нұрсұлтан Әбiшұлы Назарбаевтың «Хабар» арнасына берген «Ұлытау етегiнде ой толғау» атты сұхбатындағы қазiргi экономика, елiмiздiң тарихы, тiлi және тарихы жайында айтқан сөздерi, пiкiрлерi аталмыш шараның әңгiме өзегiне айналды. Сонымен қатар, Еуразиялық Экономикалық Одақ, көпұлтты Қазақстан халқының бiрлiгi және өзге де көкейкестi мәселелер туралы айтылды.

«Қазiргi заман және Қазақстанның даму жолы» деген тақырыпта ұйымдастырылған конференцияға қатысқан жастардың айтуынша, Мемлекет басшысының Ұлытау етегiнде айтқан өнегелi сөздерi оларға рух берiп, жiгерлендiредi. Ұлт Көшбасшымыздың ұлағатты сұхбатты мемлекетiмiздi жарқын болашаққа жетелейдi.

